
Luz Bingz mbouj lau gij seihaiz neix, aenvih
gyoengqde mbouj lumj gij bing Yizbwnj lix nei
baenz yak. Gyoengq bing youq ndaw hongh byaij bae
byaij dauq haenx, bouxboux cungj da hoengz dwk
lumj duzma fatbag nei. Caenhmiz geij boux hen
seihaiz doengzdoih haenx, simcieg dwk laeglemx lae

raemxda. Yawjraen vunz Yizbwnj doek raemxda, Luz

Bingz simsangj raixcaix, hoeng de cix dangq
swhgeij dwg bouxguhheiq, simyungz cix cang
najsaep.

Luz Bingz lumh gij seihaiz vunz Yizbwnj haenx
daugfanj sim’ angq lo, de yungh mid vat dawz geuz
daet, aen gyaeuj vunz Yizbwnj couh lumj aenyaenq
hung nei, de cwxcaih youq gwnzde yungh boengz
bouj aeu caet cat.

Baenz aen baenz aen gyaeuj laebdaeb baij
daengz gwnz baengzhau hawj bouxlix vunz Yizbwnj
yawjngonz. Bouxdai caeuq bouxlix raennaj, baelaeng
couh ciengxlwenx doxbiek lo. Doxbiek gvaq le, gij
seihaiz neix yaek ngaiz ram daengz rog ndoi yungh
youzheiq coemh. Gij daeuhgoet gyoengqde yaek beij
gij vunz cingq youq Cungguek hoenxciengq haenx
sien yinh dauq Yizbwnj.

Feizcenz Dacoj baiq song aen fuengyiengq, giz
Gij

doxdoengz,

he dwg bouxdai, giz he dwg canghfeigyaeu;.
eigsei song baiq neix hix mbouj
baezgonq dwg nien bouxdai, baezlaeng dwg docih.
Feizcenz Dacoj sawqmwh hawj canghfeigyaeuj
ngaek gyaeuj, sawj Luz Bingz mbouj rox baenzlawz
guh cij ndei, laihnaeuz dwg Feizcenz gyaeuj ngunh
dem.

“Couh dwg mwngz,” Feizcenz Dacoj cim Luz
Bingz naeuz, “mwngz guh ndaej gig ndei, docih
mwngz.”

Luz Bingz lij ngeiz dwk, mbouj dap vah. De
siengj mbouj daengz Feizcenz lij rox gangj vah
Cungguek.

“Vah Cungguek gou, gangj mbouj baenz?

Mwngz dingq mbouj rox?”Feizcenz Dacoj naeuz.

Luz Bingz lienzmuengz ngaek gyaeuj naeuz:
“Ndei, gou rox.”

Feizcenz Dacoj vix bouxfanhoiz Gauh Yenz
naeuz hawj Luz Bingz: “De son gou, gangj mbouj
baenz, mwngz gvaiq de.”

Gauh Yenz byaij daengz baihnaj Luz Bingz
naeuz mboujmiz maz saeh lo, mwngz baema ba.

Yamqdin byaij doxdauq mbaeu gvaq baezgonq,
caenhguenj Luz Bingz fwngz unq hwet naet. Aen
loengx coux doxgaiq daet byoem cang naj haenx, de
sien dwg riuj, yienzhaeuh dwg gwed, gaendwk dwg
yungh gyaeuj dingj, lumj baujboiq nei hen de ndei
De

yawjngonz, miz mbangj boux byaij roen haenx hix

dangqmaz. seiz mbouj seiz ngeux gyaeuj
nyaenx mbouj ndaej caeuq de ngeux gyaeuj, hoeng
byawz cungj mbouj rox de dauqdaej siengj yawj
gijmaz.

Raq hoenzfeiz ndaem he daj rog ndoi biu hwnj
gwnz mbwn, lumjbaenz baet couzduenh ndaem
roxnaeuz roegga gwn nohnaeuh imq le mbin hwnj
gwnz mbwn nei.

Bougfeigyaeuj caeuq canghfeigyaeuj dauqdaej

lijdwg angqcoux daengz bouxhek youqgaenj he,

caenhguenj de mbouj wngdang seizneix daeuj
Seizneix mbwn gaenq laep lo, bouqfeigyaeuj gaeng
gven dou, canghfeigyaeuj cingq youq ranzlaeng swiq
ndang, diegninz de youq ranzlaeng. Canghfeigyaeuj
youq gwnz ndang cat genj le, caiq daj ndaw cingj daj
doengj raemx he daj gwnz gyaeuj rwed roengzdaeuj,
simsangj dwk hemghwhw, yienznaeuz dwg yiengh—
neix, de lijdwg dingqnyi sing bongx dou, aenvih gij
sing bongx dou mbouj dingz mbouj duenh.

Sung Yingjyiz ngamq caj Luz Bingz hai dou
baenz diuz gemh he couh cung haeujdaeuj, swnh
fwngz gven dou le de couh ing daengz gwnz dou
diemheiq, yawj hwnjbae de youq rog dou caj ndaej
aenvih

simgip lo. Luz Bingz hix ngapnyuk lo,

danghnaeuz dwg dahngeih ranz Sung seizneix
gvaqdaeuj hix mbouj you gijmaz, hoeng seizneix de
gaenq haq hawj gwzmingginh swhcangj baenz
yahnoix de lo, gizneix seiglengq cungj dwg bing
Yizbwnj, baenzlawz mbouj hawj aen sim de
diugbubbub. Luz Bingz rag Sung Yingjyiz daengz
ranzlaeng, gven dou laeng le cij hai bak cam de.

“Mwngz guhmaz daeuj 1la?”

“Mwngz vihmaz baenz nanz cij hai dou hawj
gou?” Sung Yingjyiz dauq cam naeuz,de siengj daej
cix mbouj daej.

“Gou cingq swiq ndang,” Luz Bingz naeuz,
“mwngz yawj.”

Sung Yingjyiz raen Luz Bingz caenh daenj
vaqdinj, gwnz ndang lij mbaeqmbatmbat.

“Mwngz daeuj gizneix daxboh mwngz rox Iwi?”

“Gou lijcaengz dauq ranz ne, hix mbouj
dajsuenq daugbae.”

“Baenzneix mbouj ndaej law, de dauqma
mwngz baenzlawz caeuq de gangj?”

“Gou naeuz gou daugma yawj daxboh gou, gou
naeuz gou nien daxboh lo.” Sung Yingjyiz naeuz, de
mbouj yawj Luz Bingz, hoeng de yawj aen ranzninz

de.

